
S C R I P T A

Numéro Scripta :  876

Auteur(s) : Guillaume II de Tancarville [chambellan]

Bénéficiaire(s) : Guillaume III de Tancarville [particulier]

Genre d'acte : charte

Authenticité : non suspect

Datation : [1184-1205]

Action juridique : confirmation

Langue du texte :  latin

Analyse
Le chambellan Guillaume de Tancarville, fait savoir que Henri, préchantre de Bayeux, a cédé son pré de Bretteville,
absolument nécessaire au moulin de Tour, à Guillaume, fils de Guillaume de Tancarville, et à ses héritiers, pour
quatre setiers de froment qu’il donnera au préchantre et à ses successeurs dans la prébende de Bretteville.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° LXXXV, t. 1, p. 108-109.

Dissertation critique
D’après la datation de l’acte précédent (SCRIPTA 875).

Texte établi d’après a

Omnibus ad quos præsens scriptum pervenerit, Willelmus, camerarius de Tancharvilla, filius Rabelli, salutem.
Noveritis Willelmum, filium meum, cui dedi terram meam de Baiocasino hæreditario jure possidendam,
concessisse et dedisse Henrico, cantori Baiocensi, et ejus in præbenda de Bretevilla canonicis successoribus, de
assensu et voluntate mea, quatuor sextarios frumenti, ad mensuram ejusdem villæ, percipiendos in molendino
suo de Tor annuatim, in prima septimana Adventus Domini, pro prato dictæ præbendæ, molendino ipsius
Willelmi prædicto valde necessaria (sic), quod ei concessit habendum et hæredibus suis in perpetuum, pro
dictis quatuor sextarios annuatim, sicut dictum est, persolvendis. De hoc autem fideliter servando, juravit ei
dictus Willelmus fidelitatem coram capitulo Baiocensi id ratum habente. Jurabunt etiam molendinarii ejusdem
molendini, quicumque sunt, vel futuri sunt, se memoratum bladum bonum et legale tanquam de firma statuto
termino reddituros. Ita quod, cum de novo aliquis ibi fuerit molendinarius institutus, infra quindecim dies post
ejus institutionem, debebit ipse, vel plures si ibi fuerint, adire canonicum illius præbendæ, vel ejus procuratorem,
ut ei, sub præsentia plurium, de prædicto blado persolvendo præstent juramentum. Quod si non fecerint, vel si,
post præstitum juramentum, in solvendo blado defecerint, liberum sit canonico, auctoritate episcopi et ecclesiæ
Baiocensis, in eos et in terram præfati Willelmi ecclesiasticam justiciam exercere. Præterea, licebit ei justiciam
suam facere in exclusis factis in præscripto prato vel faciendis : scilicet, ut eas confringat, si ultra terminum statutum
redditus suus detineatur. Hæc autem omnia se fideliter servaturum sæpe dictus Willelmus, filius meus, juramento
corporaliter præstito firmavit. Et ut hoc firmum et stabile perseveret in posterum, hac præsenti carta, sigillo meo
munita, confirmo.


